
ᐅᑉᓛᒐᔮᒃᑯᑦ ᐊᐅᔭᒃᑯᑦ, ᐅᒃᐱᒃ ᓯᕗᓪᓕᐅᑉᓗᓂ
ᑐᐸᖅᑳᓚᐅᖅᑐᖅ ᐊᓯᒥᓂᑦ ᐃᓚᒥᓂᑦ ᑐᐱᕐᒥᓂ.
ᓂᐱᑭᒋᐊᖅᖢᓂ ᒪᑭᑉᐳᖅ, ᐊᓂᑉᓗᓂᓗ ᑕᑯᔭᖅᑐᖅᖢᓂ 

ᕿ’ᒥᓗᐊᕐᔪᒃᑖᓵᒥᓂᒃ. ᐅᒃᐱᒃ ᓱᓕ ᐊᑦᓯᖅᓯᙱᓐᓇᒥ 
ᕿ’ᒥᓗᐊᕐᔪᖕᒥᓂᒃ. ᐅᑉᓛᑕᒫᖅ ᐊᓂᐊᓪᓚᒋᐊᖅᑕᐃᓐᓇᓕᖅᑐᖅ 
ᐃᓱᒪᒃᓴᖅᓯᐅᕈᑎᒋᑉᓗᓂᐅᒃ ᖃᓄᖅ ᐊᑦᓯᕐᓂᐊᕐᒪᖔᒍ. 

ᐅᒃᐱᐅᑉ ᑎᒍᕚ ᕿ’ᒥᓗᐊᕐᔪᖕᓂ, ᓵᙵᓕᖅᖢᓂᐅᒡᓗ ᑮᓇᖓ.
“ᖃᓄᕐᓕ ᐊᑎᖃᕐᓂᐊᓕᕋᓗᐊᖅᐱᑦ, ᕿ’ᒥᓗᐊᕐᔪ’ᓈᖅ?” 

ᐅᒃᐱᒃ ᐅᖃᖅᐳᖅ. “ᐋᒻ…ᕿ’ᒥᖅ? “ᑖᒻᓇ ᐅᖃᐅᓯᖅ ᑐᑭᖃᕐᒪᑦ 
ᕿ’ᒥᐅᓂᕋᐃᔪᖅ. “ᓇᐅᒃ, ᓈᒻᒪᙱᓗᐊᖅᑐᖅ ᐃᓕᖕᓄᑦ. 
ᐃᒻᒪᖄ ᑯᓗᒃ?” ᑯᓗᒃ ᓇᒡᓕᒍᓱᖕᓂᐅᖕᒪᑦ, ᓇᒡᓕᖕᓇᕆᐅᒐᕕᑦ. 
ᐅᒃᐱᒃ ᕿ’ᒥᓗᐊᕐᔫᑉ ᐊᑖᑖᓄᑦ ᕿᕕᐊᓕᖅᐳᖅ, ᐊᖏᔪ’ᔫᖕᒪᓪᓕ 
ᑖᒻᓇ, ᕿ’ᒥᓪᓗᐊᕕ’ᔫᑉᓗᓂᓗ, ᐃᒡᓚᓯᒻᒫᖅᖢᓂ ᐅᒃᐱᒃ. “ᓇᐅᒃ, 
ᑯᓗᒃ ᓇᒡᓕᖕᓇᕐᓂᕋᐃᔫᒑᓗᐊᖅ. ᕿ’ᒥᒐᔮᖑᐃᓐᓇᓚᙱ’ᓇᕕᑦ 
ᐱᕈᐊᓂᒃᑯᕕᑦ ᒥᑭᑦᑐᒐᔮᖑᐃᓐᓇᓚᙱᓐᓇᕕᑦ!

ᐊᓱᐃᓛᒃ ᐊᓪᓚᑦ ᕿ’ᒥ’ᔪᐃᑦ ᕿᓗᒃᐸᓗᓕᖅᐳᑦ 
ᑕᐅᕙᙶᖅᐸᓗᒃᑐᑦ ᑰᒐᓛᖕᒥᑦ. ᐅᒃᐱᒃ ᑕᑯᒋᐊᖅᐳᖅ ᐃᒪᐅᓂᕐᒧᑦ, 
ᑕᑯᓕᖅᖢᓂᓗ ᐅᒥᐊᕐᔪᐊᑉ ᓇᐸᕈᑖᓂᒃ ᑎᑭᓵᖅᑐᒥᒃ ᓄᓇᒋᔮ’ᓄᑦ. 

“ᐊᑖ! ᐊᑖ!” ᐅᒃᐱᒃ ᐃᕆᐊᓛᓕᖅᐳᖅ ᐊᑖᑕᒥᓄᑦ.
ᐊᑖᑖ ᑐᐊᕕᖅᖢᓂ ᐊᓂᓕᖅᐳᖅ ᑐᐱᕐᒥᑦ ᖃᐅᔨᓂᓗᓕᖅᖢᓂ 

ᓱᓇᒥᒃ ᐅᒃᐱᒃ ᐃᕆᐊᓛᕈᑎᖃ’ᒪᖔᑦ. ᖁᖓᓕᖅᐳᖅ ᐊᑖᑖ 
ᑕᑯᒐᒥ ᐅᒥᐊᕐᔪᐊᕐᒥᒃ. ᖃᐅᔨᒪᓐᓂᕋᒥᐅᒃ ᐃᓱᒪᑕᖅ 
ᐅᑎᕐᒥᒃᒪᑦ ᓂᐅᕕᐊᒃᓴᖃᕐᓂᐊᓕᕐᒥᒃᒪᑦ ᐃᓄᖕᓄᑦ, ᐊᐅᔭᖅ.

“ᑐᐸᓕᕆᑦᓯ! ᒪᑭᓐᓇᖅᓯᔪᖅ! ᐊᑏ! ᑎᑭᑦᑐᖃ’ᒪᑦ ᖃᐃᓂᐊᓕᖅᑐᑦ!” 
ᐊᑖᑖ ᐅᖃᐅᔾᔨᓕᖅᐳᖅ ᐃᓚᒥᓂᒃ ᓄᓇᖅᑲᑎᒥᓂᒃ.

ᐊᑖᑖ ᐅᖃᐅᔾᔪᐃᓕᖅᐳᖅ ᒪᓂᒪᔪᒥᒃ 
ᖃᓄᐃᓕᐅᕆᐊᖃᕐᓂᖏ’ᓂᒃ, ᖃᐅᔨᑎᖦᖢᓂᒋᓪᓗ 
ᐸᕐᓇᒋᐊᖃᕐᓂᖏᑦᓂᒃ ᐅᒥᐊᕐᔪᐊᑉ ᐃᓱᒪᑖ ᑎᑭᓐᓂᖓᓂᒃ. 
ᐊᓱᐃᓛᒃ, ᓄᓇᓖᑦ ᐱᓕᕆᒋᐊᑦᓴᐃᓐᓇᓚᐅᖅᐳᑦ ᑎᑭᑕᐅᒐᒥᒃ.

ᐊᑖᑖ ᐅᒃᐱᖕᒥᒃ ᑐᓂᓯᕗᖅ ᕿᓯᖕᒥᒃ ᖃᑦᑕᕐᒥᒃ, 
ᐃᒥᖅᑕᕆᐊᖁᑉᓗᓂᐅᒃ ᑰᒐᓛᖕᒥᑦ.

ᐅᒃᐱᒃ ᑎᒍᓯᕗᖅ ᖃᑦᑕᕐᒥᒃ ᐱᖃᑖᓄᓪᓗ ᕿ’ᒥᓗᐊᕐᔪᖕᒥᓂᒃ, 
ᐱᓱᒃᐸᓪᓕᐊᓕᖅᐳᖅ ᐃᒥᖅᑕᕐᕕᖕᒧᑦ. ᐱᓲᔭᖅᖢᓂ,
ᐃᓯᑉᔪᓕᖅᐳᖅ ᕿ’ᒥᓗᐊᕐᔪᖕᒧᑦ, ᐊᑦᓯᖅᑑᓪᓗᐊᖅᑰᕋᑉᑭᑦ 
ᐃᓱᒪᑕᕐᒥᒡᓕᑭᐊᖅ? “ᑖᒻᓇ ᐅᖃᐅᓯᖅ ᐃᓱᒪᑕᐅᓂᕋᐃᖕᒪᑦ,
ᐃᖕᒥᓄᓪᓗ ᐅᒃᐱᒃ ᐃᒡᓚᒪᔭᒻᒫᓕᖅᖢᓂ.

ᐅᒃᐱᒃ ᐅᑎᕋᒥ ᑐᐱᕐᒧᑦ, ᑕᑯᕙᖏᑦ ᐃᑯᐊᓚᑦᓯᓕᖅᖢᑎᒃ 
ᑎᖓᐅᔭᖅᑕᖅᓯᒪᓕᕐᓂᕐᒪᑕ ᐃᒪᕐᒥᒃ ᐆᓇᖅᓯᑦᓰᔪᖃᖅᖢᓂᓗ, 
ᓂᕿᒃᓴᐃᓪᓗ ᑲᑎᖅᓱᒐᐅᓯᒪᑉᓗᑎᒃ ᑲᑎᖦᖢᑎᒃ ᐃᓚᒌᑦ 
ᐅᑉᓛᕈᒻᒥᑕᓕᖅᐳᑦ. ᐅᒃᐱᐅᑉ ᐃᒥᖅᑖᓂ ᐃᓕᕚ.

ᐃᖏᖦᖢᓂ ᕿ’ᒥᓗᐊᕐᔪᖕᓂ ᐊᓈᓇᖓᑕ ᓴᓂᐊᓄᑦ 
ᐃᓕᑉᓗᓂᐅᒃ, ᐅᑉᓛᕈᒻᒥᑕᓕᖅᐳᖅ.

“ᐊᓈ, ᖃᓄᖅ ᑕᐃᓂᐊᕐᒪᖔᒃᑯ ᕿ’ᒥᓗᐊᕐᔪᒐ ᓇᓗᓕᕋᑉᑯ,” ᐅᒃᐱᒃ ᐅᖃᖅᐳᖅ.
“ᐅᑉᓛᕈ’ᒥᑖᓪᓚᒋᑦ, ᐅᒃᐲᒃ,” ᐊᓈᓇᖓᑕ ᑭᐅᕚ. “ᑎᑭᑕᐅᓯᒪᒐᑉᑕ ᒫᓐᓇ. 

ᐊᑎᒃᓵᓂᒃ ᐃᓱᒪᒃᓴᖅᓯᐅᕈᑎᖃᕐᓂᐊᕋᑉᑕ ᐅᕙᑦᓯᐊᕈᒃᑲᓐᓂᖅ.”
ᐅᒃᐱᒃ ᓂᐱᑭᓐᓂᓗᒃᖢᓂ ᐅᑉᓛᕈᒥᑕᐅᔭᓕᖅᐳᖅ, ᐃᓕᑉᓗᓂᐅᒃ 

ᖃᓂᒋᔭᒥᓄᑦ, ᐊᒃᑐᖅᐸᒃᖢᓂᐅᒃ ᕿ’ᒥᓗᐊᕐᔪᓂ ᐃᓱᒪᒌᓐᓇᒥᐊᓕᕋᒥᐅᒃ ᐊᑎᒃᓵ. 
“ᐋᒻ,” ᐅᒃᐱᒃ ᐃᓱᒪᓕᕆᕗᖅ. “ᐅᓇᓕᑭᐊᖅ, ᐱᐅ ᐱᐅᒥᒃ 

ᑕᐃᒍᑉᑯ? ᐱᙳᐊᕐᒥᒡᓘᓐᓃᑦ? ᐅᒡᕙᓘᕝᕙ ᕿᑎᖕᒥᒃ?” ᐅᒃᐱᒃ 
ᐃᓱᒪᒃᓴᖅᓯᐅᖅᑑᓪᓗᐊᓚᐅᖅᑐᖅ ᐊᑎᕆᓂᐊᖅᑖᓂᒃ ᕿ’ᒥᓗᐊᕐᔪᖓᑕ 
ᐅᑉᓗᓗᒃᑖᑦᓯᐊᒥᐊᖅ!

ᐅᓐᓄᒃᓴᙳᖅᑎᓪᓗᒍ, ᐅᒥᐊᕐᔪᐊᖅ ᓄᓈᖅᑕᐅᑕᐃᓐᓇᖅᐳᖅ, ᓄᓇᓖᓪᓗ 
ᐃᓄᐃᑦ ᐃᑲᔪᓗᕿᑦᓯᐊᒥᐊᖅᖢᑎᒃ ᐅᓰᔭᖅᑎᓪᓗᒍ ᐅᒥᐊᕐᔪᐊᖅ. ᐅᒃᐱᐅᑉ 
ᐊᑖᑖ ᑕᐃᒻᓇᓗ ᐃᓱᒪᑕᖅ ᑎᑭᓵᖅᑐᖅ ᐅᖃᓪᓗᕆᒃᓴᐅᔭᓕᖅᐳᒃ ᐅᑭᐅᕐᒥ 
ᐆᒪᔪᒐᐅᑦᑕᓚᐅᖅᑐᓂᒃ ᐊᒻᒪᓗ ᓇᓕᐊᖕᓂᒃ ᕿᓯᖕᓂᒃ ᑎᕆᒐᓂᐊᕐᓂᒡᓘᓐᓃᑦ 
ᓂᐅᕕᕈᐊᕐᓂᐊᕐᒪᖔᑕ, ᐊᑖᑖᑕ ᑎᕆᒐᓂᔾᔨᕆᐊᕆᓚᐅᖅᑕᐃᓐᓂᒃ.

“ᐊᐅᔭᐅᓚᐅᖅᑐᖅ, ᑕᑯᓚᐅᖅᑕᒃᑲ ᕿᔪᓗᕿᓂᒃ ᓴᓇᓯᒪᔪᑦ ᓂᕆᔾᔪᑎᑦ,” 
ᐊᑖᑖ ᐅᖃᖅᐳᖅ. “ᓴᓇᓂᓗᒍᐊᓚᐅᕋᓗᐊᕋᒪ ᐅᑭᐅᖑᑎᓪᓗᒍ ᑕᐃᑉᑯᓂᖓᑦ, 
ᑭᓯᐊᓂ ᐊᖏᔫᑎᑦᓯᐊ’ᔪᐊᓂᒃ ᕿᔪᖕᓂᒃ ᐱᔫᓪᓗᐊᓕᑕᐃᓐᓇᓚᐅᕋᒪ. 
ᑕᐃᒃᑯᓂᖓ ᓂᐅᕕᐊᒃᓴᖃᖅᐲᑦ?”

“ᐅᖃᐅᓯᖃᖅᐱᓪᓗᕝᕚ ᑲᑭᐊᖕᓂᒡᓗ, ᐱᓚᐅᑎᓂᒡᓗ, ᐊᓘᑎᓂᒡᓗ? 
ᐃᓱᒪᑕᖅ ᐊᐱᕆᕗᖅ ᐊᒧᓯᒻᒫᖅᖢᓂ ᕿᔪᖁᑎᒥᓂᒃ ᕿᔪᖕᓂᒃ 
ᓂᕆᔾᔪᑎ’ᓈᕐᓂᒃ.

 “ᐄ! ᑖᑉᑯᐊ ᑕᒡᕙ ᐅᖃᐅᓯᕆᔭᒃᑲ. ᐊᔾᔨᖏᓐᓂᒃ ᐱᓱᐊᕋᓗᐊᖅᑐᖓ 
ᓄᓇᑉᑎᓐᓂ ᐊᑐᕐᓂᐊᖅᑐᓂᒃ. ᐃᒻᒪᖄ ᑭᐴᑎᒋᔫᓪᓗᐊᕐᓂᐊᖅᐱᒃᑲ?” 
ᐊᐱᕆᕗᖅ ᐊᑖᑖ. ᓄᓇᖓ’ᓂ ᐱᑕᖃᓕᙱᑕᐃᓐᓇᕐᒪᑕ ᓂᕆᔾᔪᑎᒃᓴᑦ ᑕᒪᑐᒪ 
ᓯᕗᓂᐊᒍᑦ. ᑖᑉᑯᐊᒃ ᐊᖑᑏᒃ ᓂᐅᕐᕈᑎᒃᓴᖃᕐᓂᕐᒥᒃ ᐊᖏᖃᑎᒌᒃᐴᒃ ᐊᑖᑖᓗ 
ᖁᕕᐊᒋᑦᓯᐊᒥᐊᖅᖢᓂᒋᑦ ᐱᖁᑎᑖᕆᔭᓂ.

ᐅᒃᐱᒃ ᑕᐅᑐᒃᓯᓐᓇᓕᖅᐳᖅ ᓄᑖᓂᒃ ᐱᖁᑎᓂᒃ. 
ᖃᐅᔨᓱᐊᑦᓯᐊᒥᐊᓕᖅᖢᓂ ᖃᓄᖅ ᐊᑐᖅᑕᐅᓱᕐᒪᖔᑕ! ᐊᑖᑖ 
ᑕᐅᑐᙱᓚᐅ’ᓈᕐᓂᐊᓂᒃ, ᐅᒃᐱᒃ ᑎᒍᓯᔪᖅ ᓂᕆᔾᔪᑎᓂᒃ. ᑰᒐᓛᖕᒧᓪᓗ 
ᐱᓱᓕᖅᐳᖅ ᕿ’ᒥᓗᐊᕐᔪ’ᓈᓂ ᑎᒍᑉᓗᓂᐅᒃ ᐱᙳᐊᕆᐊᖅᑐᓕᖅᐳᖅ 
ᑖᒃᑯᓂᖕᒐ ᓴᓂᕐᕙᖅᖢᓂ ᐱᙳᐊᕆᒻᒫᖅᖢᓂᒋᑦ ᓄᑖᑦ 
ᐱᖁᑎᑖᕆᔭᐅᓵᖅᑐᑦ.

ᑖᑉᑯᐊ ᓂᕆᔾᔪᑎᒃᓴᐃᑦ ᕿᔪᖕᒥᒃ ᓴᓇᓯᒪᕗᑦ, ᖃᓄᐃᓕᖓᓂᖏᑦ 
ᐃᓕᑕᕐᓇᓗᕿᒐᓗᐊᖅᖢᑎᒃ, ᓱᓕ ᓇᓗᒋᕙᐃ ᓱᓇᐅᑉᒪᖕᒑᑖ 
ᐅᒃᐱᐅᑉ. ᐃᓚᖓᑦ ᑕᑭᓂᖅᓴᐅᑉᓗᓂ, ᐃᑉᔪᓂᖅᓴᐅᑉᓗᓂᓗ ᐃᓱᐊᓂ 
ᐱᖃᑖᑕ ᐊᒻᒪᓗ ᓵᑦᑐᒐᔮᖑᑉᓗᓂ ᕿᑎᐊᒍᑦ ᑕᑭᓂᐊᒍᑦ. ᐃᖅᑲᐃᕗᖅ 
ᐅᒃᐱᒃ ᐊᑖᑖᑕ ᐸᓇᖓᓂᒃ, ᑭᓯᐊᓂ ᒥᑭᓐᓂᖅᓴᐅᑉᓗᓂ. ᐅᒃᐱᒃ 
ᐃᓱᒪᓕᐅᓕᖅᐳᖅ ᐱᓚᒃᑐᐃᔾᔪᑕᐅᔫᓪᓗᐊᕐᓂᖓᓂᒃ ᓱᓇᒥᐊᓂᒃ.

ᑐᒡᓕᕆᔮ ᐱᖁᑎᑖᕆᓵᖅᑕᖏᓐᓂᒃ ᓇᓗᓇᒃᑲᓐᓂᕆᕗᖅ. ᓄᓇᒧᑦ 
ᑲᐱᑦᑕᕐᒪᒍ ᐸᐅᕐᖓᕐᓂᒃ ᑲᐱᓯᔾᔪᑎᒋᑦᑕᖅᖢᓂᐅᒃ.

“ᐋᒻ” ᐅᖃᓕᖅᐳᖅ, “ᑕᒃᑰᒃ, ᐸᐅᕐᖓᕐᒥᒃ ᐱᔪᖓ ᑖᒻᓇ 
ᐊᑐᖅᖢᒍ.”

ᐅᒃᐱᒃ ᐱᖓᔪᐊ’ᓂᒃ ᑕᑯᒋᐊᓕᕐᒥᔪᖅ ᐱᖁᒻᒥᒃ. 
ᖃᐅᔨᓕᖅᑐᖅ ᖃᓪᓗᑎᐅᔮᕐᓂᐊᓂᒃ. ᐃᒪᕐᒧᑦ ᒥᓱᒃᐹ ᖃᓗᓯᔾᔪᑎᒋᕚ 
ᐃᒪᕐᒥᒃ ᐃᒥᓕᖅᐳᖅ. ᐅᒃᐱᒃ ᖁᕕᐊᑦᓴᑦᓯᐊᒥᐊᖅᖢᓂ ᑕᒪᒃᑯᓂᖓ 
ᐊᑐᕐᓂᕐᒥᓂᒃ, ᑎᒍᓯᓕᖅᐳᖅ ᑕᒪᐃ’ᓂᒃ ᐱᙳᐊᕆᓕᖅᑕᒥᓂᒃ, 
ᕿ’ᒥᓗᐊᕐᔪᖕᒥᓄᓪᓗ, ᐊᖅᐸᓯᑉᓗᓂ ᑕᑯᑎᑦᓯᔭᖅᑐᓕᖅᐳᖅ ᐊᑖᑕᒥᓂᒃ 
ᐊᓈᓇᒥᓂᒡᓗ.

“ᐊᓈ, ᐊᑖ, ᑕᑯᒋᓇᐃ!” ᐅᒃᐱᒃ ᖁᕕᐊᓱᓛᖑᑉᓗᓂ ᐅᖃᖅᐳᖅ.
ᐅᒃᐱᐅᑉ ᐊᓈᓇᒃᑯᖏᒃ ᑖᒻᓇᓗ ᐃᓱᒪᑕᖅ ᑕᒪᕐᒥᒃ 

ᕿᕕᐊᖅᐳᑦ ᐅᒃᐱᖕᒧᑦ. ᐅᒃᐱᒃ ᑎᒍᓯᕗᖅ ᑲᑭᐊᖕᒥᒃ ᑲᑉᐳᑎᑉᓗᓂᐅᒃ 
ᐸᐅᕐᖓᕐᓄᑦ, ᐅᖃᓕᖅᖢᓂ, “ᐅᓇ ᑲᑉᐳᑎᑦᓯᐊᔪᔪ’ᔪᐊᖅ!”

ᑭᖑᓂᐊᒍᑦ, ᐅᒃᐱᒃ ᑎᒍᓯᓕᖅᐳᖅ ᐱᓚᐅ’ᒥᒃ ᐊᓈᓇᒥᓄᑦ 
ᑕᑯᑎᖦᖢᓂᐅᒃ, ᖁᕕᐊᓱᑦᓯᐊᒥᐊᖅᖢᓂ. “ᐅᓇᓕ ᐸᓇᐅᔮᖅᑐᖅ, 
ᒥᑭᓐᓂᖅᓴᐅᓯᓐᓇᖅᑐᖅ.”
	

ᐅᒃᐱᒃ ᑎᒍᓕᓯᕆᕗᑦ ᐊᓘᑎᒥᒃ. “ᐅᓇᓕ ᖃᓪᓗᑎᐅᔮᖅᑐᖅ.” 
ᐅᒃᐱᒃ ᖁᕕᐊᓱᑦᓯᐊᒥᐊᓕᖅᐳᖅ ᖃᐅᔨᒪᓕᖅᑕᒥᓂᒃ. ᐊᓈᓈᓗ, 
ᐊᑖᑖᓗ ᐃᓱᒪᑕᕐᓗ ᐃᒡᓚᖃᑕᐅᒥᐊᓕᖅᑐᑦ ᖁᕕᐊᓱᖃᑕᐅᓕᕋᒥᒃ.

“ᖁᕕᐊᓇᖅᐳᖅ ᖃᐅᔨᒐᕕᑦ ᐅᒃᐲᒃ. ᖃᐅᔨᓪᓚᒃᓯᓐᓇᒥᐊᒐᐃᑦ 
ᓱᓇᒧᑦ ᐊᑐᒐᐅᓱᖅᒪᖔᑕ!” ᐊᑖᑖ ᐅᖃᓕᖅᐳᖅ ᐃᒡᓚᓗᕿᒻᒫᖅᖢᓂ. 
“ᐃᓱᒪᓕᖅᑐᖓᓕ,” ᐅᖃᕆᐊᒃᑲᓐᓂᖅᖢᓂᓗ. “ᐊᑏᒍᖅ ᓄᑕᖅᑲᑦ 
ᖃᐃᖁᓗᒋᑦ ᑕᑯᑎᒋᐊᓚᐅᒃᑭᑦ ᖃᓄᖅ ᐊᑐᖅᑕᐅᓱᖅᒪᖔᑕ?”

“ᐄ, ᐊᑏ, ᑕᒪᑉᓯ ᑕᐅᑐᑦᓯᐊᕆᑦᓯ ᐊᒻᒪ ᓈᓚᑦᓯᐊᕐᓗᓯ,” 
ᐅᒃᐱᒃ ᐅᖃᖅᐳᖅ. “ᐅᑯᐊ ᐱᓪᓗᐊᕕ’ᔫᖕᒪᑕ,” ᑲᔪᓯᑉᓗᓂ 
ᐅᖃᐅᓯᒃᓴᕐᒥᓂᒃ, ᑕᑯᑎᑦᓯᒻᒫᖅᖢᓂ ᐊᑐᒐᒃᓴᓂᒃ. “ᑕᑯᓂᐊᕋᑉᓯ 
ᖃᓄᖅ ᐊᑐᖅᑕᐅᔪ’ᓇᕐᒪᖔᑕ, ᓈᓛᓪᓚᒋᑦᓯ. ᐱᓪᓗᐊᕕᑦᓯᐊᒥᐊᖑᖕᒪᑦ 
ᑕᒪᓐᓇ,” ᐅᒃᐱᒃ ᐅᖃᒃᑲᓐᓂᖅᐳᖅ.

ᐅᒃᐱᒃ ᐃᓱᒪᓚᐅᒐᔮᒃᓯᓐᓇᖅᖢᓂ. “ᐄ. ᐊᑏ! ᖁᕕᐊᒋᓂᐊᕐᒥᔭᕋ!”
ᐅᒃᐱᐅᑉ ᖃᐃᖁᑉᓗᓂᒋᑦ ᓄᑕᖅᑲᑦ ᑰᒐᓛᖕᒧᓕᐊᖁᑉᓗᓂᒋᑦ. 

ᑎᓕᔭᐅᓯᒪᓂᕐᒥᓂᒃ ᓈᓚᓪᓗᕆᒃᓴᖅᖢᓂ, ᓄᑕᖅᑲᓂᒃ 
ᐊᖕᒪᓗᖅᑐᓕᐅᖁᔨᕗᖅ ᑰᒐᓛᑉ ᓴᓂᐊᓂ. ᐃᓕᓯᓕᖅᐳᖅ ᐱᖁᑎᓂᒃ 
ᕿᑎᐊᓄᑦ ᑕᑯᓗᒃᑖᖅᑑᓪᓗᐊᕐᓂᐊᕐᒪᑕ.

ᐅᒃᐱᒃ ᐱᒋᐊᕈᑎᖃᖅᑳᖅᐳᖅ ᐱᓚᐅ’ᒥᒃ. ᐅᓇ ᑕᒡᕙ 
ᐸᓇᐅᔮᖅᐳᖅ. ᐱᓚᒃᑐᐃᔫᓪᓗᐊᖅᑐᑎᑦ ᓱᓇᒥᐊᕐᓂᒃ,
ᐅᔾᔨᖅᑐᑦᓯᐊᕆᐊᖃᖅᐳᑎᑦ ᐊᑐᓕᕈ’ᓂ.”

ᐅᒃᐱᐅᑉ ᐱᖃᓐᓈᕆᓛᖓ ᖁᐸᒃ ᑎᒍᓯᕗᖅ 
ᐱᓚᐅ’ᒥᒃ, ᓄᑕᕋᐃᓪᓗ ᑕᑯᒋᐊᑦᓯᐊᒃᑲᓐᓂᖅᐳᑦ 
ᑕᑯᑦᓯᐊᕈᐊᒧᑦ. “ᐅᓇ ᐱᓚᒃᓯᓱᖅᑐᖅ?” ᖁᐸᒃ ᐊᐱᕆᕗᖅ 
ᐱᓚᒃᓯᒻᒫᓕᖅᖢᓂ ᐸᐅᕐᖓᕐᒥᒃ. ᐅᒃᐱᒃ ᖁᖓᑉᐳᖅ 
ᖁᐸᖕᒧᑦ ᐊᙶᒻᒫᖅᖢᓂ.

ᐅᒃᐱᐅᑉ ᐱᓚᐅᑦ ᐅᑎᖅᑎᖦᖢᓂᐅᒃ ᑎᒍᓯᓕᕆᑉᓗᓂ 
ᑲᑭᐊᖕᒥᒃ. “ᐅᓇ ᓲᕐᓗ ᑲᑭᕙᒃᑎᑐᑦ ᐊᑐᖅᑕᐅᕙᒃᑐᖅ,” 
ᐅᒃᐱᒃ ᐅᖃᓕᕆᕗᖅ. ᑎᒍᓯᓕᖅᐳᖅ ᑲᑭᕙᖕᒥᒃ 
ᐃᖃᓗᒃᓯᐅᕈᑕᐅᕙᒃᑐᒧᑦ, ᑐᓂᓯᒻᒫᖅᖢᓂ ᑲᑭᐊᖕᒥᒃ 
ᖁᐸᖕᒧᑦ. ᑲᑭᐊᓪᓗ ᑲᑭᕙᐃᓪᓗ ᑐᓂᔭᐅᕙᓪᓕᐊᕗᑦ 
ᑕᒪᐃᓐᓄᑦ ᑕᑯᔭᐅᑦᓯᐊᕐᓂᐊᕐᒪᑕ. ᑕᒪᕐᒥᒃ ᓄᑕᖅᑲᑦ 
ᐅᔾᔨᖅᑐᖅᐳᑦ ᐊᔾᔨᒌᓗᕿᓐᓂᖏ’ᓂᒃ.

ᐅᒃᐱᒃ ᐊᓱᐃᓛᒃ ᑎᒍᓯᓕᕆᕗᖅ ᐊᓘ’ᒥᒃ. ᐅᓇ 
ᖃᓪᓗᑎᐅᔮᖅᑐᖅ, ᐊᓘᑎ, ᐃᒪᕐᒥᒃ ᖃᓗᓯᓐᓇᕐᒪᑦ,” 
ᐅᒃᐱᒃ ᐅᖃᖅᐳᖅ ᖃᓗᓯᑉᓗᓂ ᐃᒥᒻᒫᖅᖢᓂ, ᑎᐊ’ᐊᑐᑦ 
ᐊᑐᐃᓐᓇᔪᒐᒥ ᖃᓪᓗ’ᒥᒃ, ᐃᒥᕋᖅᑐᓕᕌᖕᒐᒥ ᐅᒡᕙᓘᓐᓃᑦ 
ᐃᒥᕈᑎᒋᓂᐊᕈᓂᐅᒃ ᐃᓕᓐᓂᐊᖅᑎᑦᓯᓂᖅ ᓄᑕᖅᑲᓂᒃ 
ᐊᑐᖅᑕᐅᔫᓪᓗᐊᕐᓂᖏᓐᓂᒃ ᖁᕕᐊᒋᓪᓚᕆᒑ. 

ᐅᒃᐱᒃ ᐊᔪᕿᖅᑐᐃᒐᓂ’ᒪᑦ ᐃᓚᖏᑦ ᓄᑕᖅᑲᑦ 
ᐅᑎᕆᐊᓕᓚᐅᖅᐳᑦ. ᐅᒃᐱᒃ, ᖁᐸᒃ ᐱᖃᓐᓇᕆᔭᖓᓗ ᐊᖑᑎ
ᕿᒪᒃᑎᓚᐅᖅᑐᑦ ᑰᒐᓛᖕᒥ.

“ᒪᐃᑦᓴᐅᒋᙱᒥᐊᖅᑰᒐᒃᑲᓕ ᑖᑉᑯᐊ ᐊᑐᒐᒃᓴᑦ. ᐃᓕᑉᓯᒡᓕ?” 
ᐊᖑᑎ ᐊᐱᕆᕗᖅ ᐊᕐᓈᖕᓂᒃ.

“ᖃᓄᐃᒋᙱᒥᐊᒐᒃᑲᓕ ᑭᓯᐊᓂ ᓱᓕ ᓂᕆᔫᓪᓗᐊᕋᒪ 
ᐃᒥᖅᑑᓪᓗᐊᖅᖢᖕᒐᓗ ᐊᑐᙱᒥᐊᕐᓗᒋᑦ. ᐅᒃᐲᒃ, 
ᓲᕐᓕᑭᐊᖅ ᐊᑖᑕᕕᑦ ᐱᓱᐊᕐᓂᖅᐸᖏᑦ ᑖᑉᑯᐊ? 
ᐊᑐᕆᐊᖃᐃᓐᓇᕐᓂᐊᓕᖅᐸᕗᓪᓘᕝᕙ?”

ᐅᒃᐱᒃ ᐃᓱᒪᓚᐅᖅᑳᖅᖢᓂ ᑭᐅᓕᓵᖅᐳᖅ,  
“ᖃᐅᔨᒪᙱᑦᑐᖓ ᐊᒥᐊᓱᒃ, ᐊᐱᕆᓂᐊᖅᐸᕋ  
ᐊᐱᕆᔫᓪᓗᐊᓕᕈᑉᑯ ᐊᑖᑕᒐ.”	

ᐱᖓᓲᑉᓗᑎᒃ ᐅᑎᖅᐸᓪᓕᐊᕋᐅᔭᓕᖅᐳᑦ, 
ᐃᓱᒪᒃᓴᖅᓯᐅᒻᒫᖅᖢᑎᒃ. 

25



ᐅᑎᕋᒥ, ᐅᒃᐱᒃ ᐱᖁᑎᓂᒃ ᑖᑉᑯᓂᖓ ᑐᓂᓯᕗᖅ ᐊᓈᓇᑦᓯᐊᕐᒥᓄᑦ, 
ᓴᓗᒻᒪᖅᓴᐃᔪᖅ ᑕᒪᐃ’ᓂᒃ ᐱᖁᑎᑖᓵᓂᒃ ᖃᑦᑕᕐᒥᒃ ᐊᑐᖅᖢᓂ.

“ᓱᓇᐅᕝᕙ, ᑕᒡᕙ ᕿᓂᖅᑕᑲ,” ᐅᒃᐱᐅᑉ ᐊᓈᓇᑦᓯᐊᖓ 
ᐅᖃᓕᖅᐳᖅ. “ᖁᓕᓪᓗ ᒪᕐᕉᓇᓱᒋᓚᐅᕋᑉᑭᑦ, ᑕᒪᒃᑭᕐᓂᐊᕐᒪᑕ, 
ᖁᓕᓪᓗ ᐊᑕᐅᓰᓐᓇᕐᓂᒃ ᓈᓴᐃᓯᒪᒐᒪ. ᒪ’ᓇᐅᔪᑎᑦ, ᐅᒃᐲᒃ.”

ᖁᕕᐊᓱᒃᖢᓂ ᑭᐅᕙᒃᑲᓗᐊᕐᒪᑦ ᐅᒃᐱᒃ, “ᐃᒫ”-ᓚᑉᓗᓂ. 
ᐊᓈᓇᑦᓯᐊᖓᑕ ᐅᔾᔨᕆᕚ ᓂᐸᐃᓗᐊᒐᔮᖕᓂᐊᓂᒃ. “ᓱᓇᒥᒃ 
ᐃᓱᒪᒐᕕᑦ, ᐅᒃᐲᒃ?” ᐊᓈᓇᑦᓯᐊᖓᑕ ᐊᐱᕆᓕᖅᐹ.

“ᐊᓈᓇᑦᓯᐊᖅ, ᓲᕐᓕ ᑕᒪᒃᑯᓂᖓ 
ᐱᖁᑎᖃᕆᐊᖃᖅᐱᑕᓘᓐᓃᑦ? ᐊᑐᐃᓐᓇᕆᐊᖃᕐᓂᐊᓕᖅᐹᑦ? 
ᐊᑐᓱᐃᑦᑑᓚᐅᕋᓗᐊᕋᑉᑎᒍᑦ ᓯᕗᓂᐊᒍᑦ,” ᐅᒃᐱᒃ ᐊᐱᕆᕗᖅ, 
ᑕᐅᑐᒻᒫᖅᖢᓂᒋᑦ ᑲᑭᐊᑦ, ᐱᓚᐅᑏᑦ, ᐊᓘᑏᓪᓗ.

“ᑭᓯᐊᓂᓕ ᐃᓱᒪᑕᖅ ᑎᑭ’ᒪᑦ ᓯᕗᓪᓕᕐᒥ, ᖃᐅᔨᕙᓪᓕᐊᓕᓵᓚᐅᖅᑐᒍᑦ 
ᑕᒪᓐᓇ ᑐᓂᕐᕈᓯᐊᕆᒐᑉᑎᒍᑦ, ᐊᒻᒪᓗ ᐱᐊᓚᐃᑦᑑᒐᓗᐊᕐᒥᒃ 
ᐃᓕᓐᓂᐊᖅᑎᒻᒫᔪᒐᑉᑎᒍ ᐃᓱᒪᑕᐅᑉ ᐃᓄᖁᑎᖏᑦ. ᐊᒻᒪ ᑕᒫᙵᑦ, 
ᐱᐊᓚᐃᑦᑑᒐᓗᐊᕐᒥᒃ ᐃᓄᖁᑎᖏᑦᑕᐅᖅ ᐃᓕᑦᓯᕕᒋᕙᓪᓕᐊᒻᒫᖅᖢᒋᑦ 
ᐱᐅᓯᕐᒥᒃ ᐅᕙᑉᑎ’ᓄᑦ.”

ᐊᓈᓇᑦᓯᐊᖓᑕ ᑐᓂᕚ ᐊᓘ’ᒥᒃ. 
“ᒫᓐᓇᐅᓕᖅᑐᕐᓕ ᐃᒥᕋᖅᑐᕐᓂᐊᓕᕌᖓᕕᑦ, ᐃᓱᒪᕙᖕᓂᐊᓕᖅᐳᑎᑦ 

ᐊᓘ’ᒥᒃ. ᐃᓚᖏᑦ ᐊᑐᖅᑕᐅᕙᓪᓕᐊᓕᖅᐸᒃᑐᑦ ᐳᐃᒍᓚᐃᖅᖢᑎᒍᑦ. 
ᐃᓱᒪᑕᖅ ᑎᑭᑉᐸᑦ, ᐊᒻᒪᓗ ᑎᑭᓐᓂᑕᒫᖅ, ᓄᑖᕐᓂᒃ ᓂᕆᐅᒃᐸᒃᑐᒍᑦ 
ᑕᑯᓂᐊᓕ’ᒥᔭᑉᑎᓐᓂᒃ. ᓇᒃᓴᖅᑕᒥᓂᒃ ᑕᐃᑉᑯᓂᖓᐃᓐᓇᖅ 
ᐊᔪᙱᑕᒥᓂᒃ, ᐃᓕᑦᓯᕙᒃᑲᑉᑕ ᑎᑭᐅᑎᔭᖏ’ᓂᒃ. ᐃᓱᒪᒃᑯᑦ 
ᐆᒻᒪᑎᒃᑯᓪᓗ ᐃᓕᑦᓯᒃᑲᓐᓂᕈᐊᕋᓗᐊᖅᑎᓪᓗᑕ, ᐅᑕᖅᑭᙳᖅᐸᒃᑲᑉᑕ. 
ᐃᓱᒪᖅᓲᑎᒋᓂᖅ ᐊᔪᕋᑉᑎᒍ ᑕᒪᑉᑯᐊ, ᑕᒪᓐᓇᓗ ᐱᔾᔪᑎᒋᑉᓗᒍ 
ᐊᒃᓱᕈᕐᓇᖅᑐᑰᖅᐸᓪᓕᐊᓕᖅᐸᒃᑐᒍᑦ. ᑎᐊ’ᓇᑐᑦ ᑕᒡᕙ ᐃᒃᐱᖕᓂᐊᓕᖅᐳᑎᑦ. 
ᐊᒥᓱᓂᒃ ᓱᓇᓂᒡᓘᓐᓃᑦ ᐊᐱᖅᑯᑎᒃᓴᖃᕆᐊᒃᓴᖅ ᖃᐅᔨᒪᙱᓐᓇᑉᑕ. 
ᑕᒪᓐᓇ ᐊᒃᓱᕈᕐᓇᖅᐸᒃᑐᖅ, ᐅᒃᐲᒃ, ᑐᑭᓯᓱᐊᕐᓃᑦ ᖃᓄᐃᓕᖓ’ᒪᖔᑕᓕ 
ᐊᓪᓚᐃᑦ ᓄᓇᕐᔪᐊᕐᒥᐅᑦ, ᒥᑭᑦᑐᒐᔮᖕᒥᒃ ᑭᓯᐊᓂ ᖃᐅᔨᕙᓪᓕᐊᕙᒃᑲᑉᑎᒍᑦ. 
ᐊᒡᓛᑦ ᓄᓇᒋᔭᕗᑦ ᐊᔾᔨᒌᖏᓐᓇᕐᓂᐊᙱᒃᑲᓗᐊᖅᑎᓪᓗᒍ, 
ᓄᓇᕗᑦ ᐃᓚᕗᓪᓗᑦᑕᐅᖅ ᑕᒫᓃᖏᓐᓇᕐᓂᐊᖅᐳᑦ, ᑕᒪᑉᑕ 
ᐃᓕᑦᓯᕙᓪᓕᐊᖃᑕᐅᖏᓐᓇᕐᓂᐊᖅᑐᒍᑦ.”  

“ᐃᓛᓯᓚ, ᐅᒃᐲᒃ, ᐊᓈᓇᑦᓯᐊᖓ ᐅᖃᖅᐳᖅ. 
ᑕᐃᒻᓇ ᐃᓱᒪᑕᖅ ᓇᒃᓴᖅᑕᐃᓐᓇᔪ’ᒪᑦ ᓄᑖᓂᒃ 
ᑕᑯᓚᐅᖅᓯᒪᙱᑕᑉᑎ’ᓂᒃ. ᐃᓚᖏᑦ ᐃᑲᔪᕐᓂᖃᑦᓯᐊᖅᐳᑦ 
ᐃᓚᖏᓪᓗ ᐊᔪᕐᓇᙱᓐᓂᖅᓴᐅᓕᖅᑎᑦᓯᑉᓗᑎᒃ 
ᐊᑐᖅᑕᐅᒍᒥᒃ. ᐃᒻᒪᖄ ᑕᒪᒃᑯᐊᓕ 
ᐊᔪᖅᓇᙱᓐᓂᖅᓴᐅᔾᔪᑕᐅᓂᐊᓕᖅᑐᑦ. ᐱᕈᖅᓴᓂᒻᓂᒃ 
ᐃᓱᒪᓱᓚᐅᕋᒪ ᓄᓇᕐᔪᐊᖅ ᑎᐊ’ᓇᐃᖏᓐᓇᕐᓂᐊᕈᕆᑉᓗᒍ.” 
ᐊᓈᓇᑦᓯᐊᖓ ᐅᔾᔨᕈᓱᒃᑎᑦᓯᓕᖅᐳᖅ ᑲᔾᔮᕐᓇᕐᓂᖓᓂᒃ 
ᓴᐃᒪᓂᖃᕐᕕᐅᕙᖕᓂᐊᓂᒃ ᓄᓇᑉ, ᓇᐹᖅᑐᖃᖏᓐᓂᖅ, 
ᓄᓇᑦᓯᐊᕙᐅᓂᖓᓂᒃ, ᐃᓄᖕᓂᒡᓗ.

ᐅᒃᐱᒃ ᖃᒡᓕᒋᐊᖅᐳᖅ ᐊᓈᓇᑦᓯᐊᕐᒥᓄᑦ, ᐊᓘᑎᓕᔭᖅᖢᓂ, 
ᕿᕕᐊᖅᐳᖅ ᓯᒡᔭᒧᑦ ᐊᑖᑖᓗ ᐃᓱᒪᑕᕐᓗ ᑏᑑᔭᖅᑑᒃ,
ᐅᖃᓪᓗᕆᒃᓴᐅᔭᒻᒫᖅᖢᑎᒃ.

ᕿ’ᒥᓗᐊᕐᔪᒃ ᐸᖓᓕᐊᓪᓚᒥᐊᖅᐳᖅ ᐃᓄᖕᒥᓄᑦ 
ᕿᒡᒋᒻᒫᖅᖢᓂ ᖁᒃᑐᕌᓄᑦ. ᕿᕕᐊᕋᒥᐅᒃ ᒥᖅᑯᐃᓐᓇᖅ ᑮᓇᒐᔮᖓ, 
ᐅᒃᐱᒃ ᐃᓯᑉᔪᒃᐳᖅ, “ᐊᑦᓯᕐᓂᐊᖅᑰᓕᖅᐸᒋᑦ ᐆᒻᒪ’ᒥᒃ.”

ᑖᒻᓇ ᓇᒡᓕᖕᓂᐅᓂᕋᐃᖕᒪᑦ. ᐅᒃᐱᒃ ᑕᐅᑑᔭᓕᕋᒥ 
ᐃᓄᖕᓂᒃ ᓄᓇᖅᑲᑎᒥᓂᒃ ᐅᖓᒋᔭᒥᓂᒃ, ᓇᒡᓕᒋᔭᒥᓂᒃ, 
ᓈᒻᒪᓪᓗᐊᕕᒥᐊᖅᑑᔮᓕᖅᐳᖅ ᐊᑎᖅ ᕿ’ᒥᓗᐊᕐᔪᐊᓄᑦ.

ᓲᓴᓐ ᐊᒡᓘᑲᖅ ᑲᓇᑕᒥ ᐃᓄᖕᓂ ᓯᕗᓪᓕᐅᕗᖅ 
ᓵᓚᒃᓴᖅᓯᒪᒋᕗᖅ ᔫᓅᒥᒃ ᐃᒻᖏᖅᑎᓄᑦ ᐃᓕᑕᕆᔭᐅᔾᔪ’ᒥᒃ ᑲᓇᑕᒥ. 
ᓵᓚᒃᓴᖅᑕᖅᓯᒪᒋᕗᖅ ᑲᓇᑕᐅᑉ ᒐᕙᒪᐃᑦ ᑭᕝᒐᖅᑐᐃᔨᖓᓂᒃ 
ᐱᓕᕇᓐᓇᕐᓂᕐᒧᑦ ᐊᔪᙱᑦᑐᖅᓯᐅᑎᓂᒃ ᐃᓅᓯᓗᒃᑖᖅ, ᐊᒻᒪᓗ 
ᐃᓕᑕᕆᔭᐅᓯᒪᑉᓗᓂ ᐱᓕᕆᑦᓯᐊᖅᑕᕐᓂᖕᒐᓄᑦ ᑲᓇᑕᒥᐅᑕᐅᓂᕐᒧᑦ. 
ᓲᓴᓐ ᐊᒥᓱᓂᒃ ᐅᐱᒋᔭᐅᑉᓗᓂ ᐃᓕᓐᓂᐊᕌᓂᒃᑕᕐᓂᕐᒥᒃ 
ᐃᓕᑕᕆᔭᐅᔾᔪᑎᓕᒃ ᐊᒻᒪᓗ ᐃᒻᖏᕆᐊᖅᑐᖁᔭᐅᑦᑕᖅᓯᒪᑉᓗᓂ 
ᐊᐅᓚᑦᓯᔨᕐᔪᐊᒻᒪᕆᖕᓄᑦ. ᐃᒻᖏᐅᑎᓕᐅᖅᑎᐅᓕᖅᑐᖅ 25-
ᓂᒃ ᐊᕐᕌᒍᓂᒃ, ᓲᓴᓐ ᐃᒻᖏᖅᑎᐅᓂᖓ ᐊᒻᒪᓗ ᐃᒻᖏᐅᑎᓂᒃ 
ᑎᑎᕋᖅᑎᐅᓂᖓ ᓴᖅᑭᐅᒪᑎᑦᓯᓯᒪᓕᖅᐳᖅ ᑭᓇᓪᓗᐊᕕᐅᓂᕐᒥᓂᒃ, 
ᓇᓂᕐᒥᐅᑕᐅᓂᕐᒥᓂᒃ, ᐊᒻᒪ ᐱᒻᒪᕆᐅᓂᖏ’ᓂᒃ ᑐᑭᓯᕙᓪᓕᖅᑎᑦᓯᑉᓗᓂ
- ᑐᑭᓯᕙᓪᓕᐊᓂᕐᒥᒃ ᑕᐃᑉᓱᒪᓂᑐᖃᖅ ᐱᕙᓪᓕᐊᓂᑰᔪᓂᒃ, 
ᐃᓕᖅᑯᓯᑐᖃᕆᔭᐅᔪᓂᒃ ᐊᒻᒪᓗ ᐃᖕᒥᓂᒃ ᑭᓇᐅᓂᖏ’ᓂᒃ 
ᐃᓄᐃᑦ. ᑕᒪᓐᓇ ᐃᓱᒪᒃᓴᖅᓯᐅᕈᑎᖃᖅᐸᖕᓂᖓ, ᑎᑎᕋᖅᐸᖕᓂᖓ, 
ᐃᒻᖏᐅᑎᒃᓴᓂᒃ ᓲᓴᓐᒧᑦ ᐅᑎᕐᕕᒌᓐᓇᓱᖅᑕᖓ: ᐃᓄᐃᑦ 
ᐊᔪᖏᑐᕐᔪᐊᑦᓯᐊᒥᐊᖑᓂᖏ’ᓂᒃ ᐃᓕᖅᑯᓯᑐᖃᕐᒥᓂᒃ 
ᒪᓕᒃᑕᐅᓯᒪᔪᓂᒃ ᓯᕗᓪᓕᕕᓂᖏᓐᓄᑦ. ᓄᑕᖅᑲᓄᑦ ᐅᖃᓕᒫᒐᓕᐊᖓ 
ᐊᑎᖃᖅᑐᖅ ᐅᓇ ᓱᓇ ᐊᒻᒪᓗ ᑐᓴᕐᓈᒐᒃᓴᓕᐊᕆᓂᐊᖅᑕᖓ 
ᑐᙵᕕᖃᖅᐳᖅ ᑕᒪᒃᑯᓂᖓ ᐃᓱᒪᒋᑦᑕᖅᓯᒪᔭᖏᓐᓂᒃ ᐊᒻᒪᓗ 
ᐃᓕᖅᑯᓯᑐᖃᕐᒥᓄᑦ ᐊᑕᔪᓂᒃ. ᑕᑯᒋᐊᖅᑑᓪᓗᐊᖅᑕᐃᑦ ᐅᓇ 
ᑐᑭᓯᒋᐊᕐᕕᐅᒃᑲᓐᓂᖅᑑᓪᓗᐊᖅᑐᖅ ᓲᓴᓐᒥᒃ ᖃᕆᑕᐅᔭᒃᑯᑦ 
ᐃᑭᐊᖅᑭᕕᖓᓂ susanaglukark.com

ᐊᒫᓐᑕ ᓵᓐᓚᓐᑦ ᑎᑎᕋᐅᔭᖅᑎᐅᔪᖅ ᓄᓇᖃᖅᖢᓂ 
ᑐᕌᓐᑐᒥ. ᐃᓕᓐᓂᐊᓚᐅᖅᐳᖅ ᑎᑎᕋᐅᔭᕐᓂᕐᒥᒃ ᓯᓂᑲᑉ 
ᓯᓚᑦᑐᖅᓴᕐᕕᖓᓂ, ᑎᑎᕋᐅᔭᖅᑕᕆᐊᓕᓚᐅᖅᐳᖅ ᑕᒪᒃᑯᓂᖓ 
ᓴᓇᔭᐅᓯᒪᔫᓪᓗᐊᖅᑐᓂᒃ ᐃᓄᙳᐊᖃᖅᑐᓂᒃ ᐅᓂᒃᑳᖅᑐᓂᒃ ᐊᒻᒪᓗ 
ᑭᓇᙳᐊᑦ ᐃᓕᑕᕐᓇᖅᓯᑎᓐᓂᓗᒃᖢᓂᒋᑦ. ᑎᑎᕋᐅᔭᙱᑦᓴᕌᖓᒥ 
ᐃᓕᓐᓂᐊᖅᐸᒃᑐᖅ, ᐃᓄᙳᐊᕐᓂᒡᓗ ᐃᓕᑕᖅᓇᖅᓯᑎᑦᓯᓂᓗᒃᖢᓂ, 
ᐊ’ᓄᕌᙳᐊᕆᔭᐅᓂᐊᖅᑐᓂᒡᓗ ᑕᐃᑉᓱᒪᓂᑐᖃᖅ ᑕᕐᕆᔭᒐᒃᓴᓂᒃ 
ᐱᖁᑎᙳᐊᕆᔭᐅᓚᐅᖅᑐᓂᒃ ᓴᓇᕙᒃᖢᓂ, ᐅᒡᕙᓘᓐᓃᑦ ᐅᖃᓕᒫᖅᖢᓂ 
ᑎᑎᕋᐅᔭᖅᓯᒪᔪᓂᒃ ᐃᓄᙳᐊᓕᖕᓂᒃ ᖃᓄᐃᓕᐅᙳᐊᖅᑐᓂᒡᓗ 
ᐅᖃᓕᒪᖅᐸᒃᑐᖅ.

ᑖᓂ ᑯᕆᔅᑕᕗ ᑎᑎᕋᐅᔭᖅᑎᐅᔪᖅ ᑕᑯᔭᒃᓴᓂᒃ, 
ᐊᐅᓪᓛᖅᑕᖅᓯᒪᑉᓗᓂᓗ ᑲᓇᑕᐅᑉ ᐅᑭᐅᖅᑕᖅᑐᐊᓄᑦ, 
ᐃᓕᓴᐃᔨᐅᑦᑕᖅᓯᒪᑉᓗᓂ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ. 
ᑎᑎᕋᐅᔭᖅᑎᒋᔭᐅᓯᒪᕗᑦ ᒪᒃᑯᓂᖓ ᐅᖃᓕᒫᒐᕐᓂᒃ ᐅᓂᒃᑳᖅᑐᐊᖅ 
ᑕᒃᓯᖅ, ᓄᑕᖅᑲᓄᑦ ᐅᖃᓕᒫᒐᖅ ᐅᑭᐅᖅᑕᖅᑐᒥ ᑎᖕᒥᐊᑦ 
ᒥᒃᓵᓄᑦ ᐊᒻᒪᓗ ᐆᒪᔪᑦ ᑎᑎᕋᐅᔭᖅᑕᐅᓂᖏᑦ: ᓇᓄᖅ. 
ᐱᓕᕆᐊᕆᓚᐅᖅᑕᖓ ᐅᖃᓕᒫᒐᖅ ᐊᑎᓕᒃ ᐅᓂᒃᑳᖅᑐᐊᖅ ᑕᒃᓯᖅ, 
ᓂᕈᐊᒐᒃᓴᙳᕈᑎᒋᓚᐅᒑ ᐊᑎᓕᒃ ᐊᒦᓕᐊ ᕗᕌᓐᓯ ᕼᐊᐅᕗᑦ-ᒋᐸᓐᑯᑦ 
ᑎᑎᕋᐅᔭᖅᑎᐅᓂᕐᒧᑦ ᐃᓕᑕᕆᔭᐅᔾᔪᑎ. ᑖᒻᓇ ᓄᓇᓕᒃ ᑐᕌᓐᑐᒥ, 
ᓄᓕᐊᓂᓗ, ᓄᑕᕋᐃᓪᓗ ᓯᑕᒪᑦ, ᐊᒻᒪ ᕿ’ᒥ’ᓈᖃᖅᖢᓂ ᑮᓇᓕᒃ ᓲᕐᓗ 
ᓯᖓᖅᓯᒪᔪ’ᓈᒥᒃ.

